
تەنوورەی شیاو لەبەر بكە

شێواز و تەسریحەی پـــــــــــــــــــــــــــــــــــرچ بــۆ رۆژی مارەبڕین 

رۆژ لــە دوای رۆژ گۆڕانــكاری لــە مۆدەكانی جلوبەرگ، 
بــەرەو تازەگــەری و نــوێ كردنــەوەی شــێوازەكانی پێشــووی 
كلاســیك دەبنە مۆدی ئێســتای جل، كە هەر جلێك لە شــێواز 
و نەخشــێك دروســت دەكرێن و نەخشی بۆ دەكێشرێن، بەشێكی 
زۆری ئافرەتان حەز بە لەبەركردنی تەنوورە دەكەن، ئەو جلە، بە 
جلێكی نایاب لە جوانیدا و خۆشــیش بۆ لەبەركردن دادەنرێت، 
چێژ و ئیسراحەت دەداتە ئەوانەی لەگەڵ لەبەركردنی تەنوورە 
راهاتــوون، یــان وەك ســتایل و جلێكی خۆیان هــەردەم ئەو جلە 
هەڵدەبژێــرن، تەنــوورە وەك جلێكــی هاوبــەش لەگــەڵ هەمــوو 
جلێكی ســەرەوە رێكدەكەوێت، دەتوانرێ لەگەڵ كراس و بلووز 
و قەمەســەڵە و چاكێــت لەبەربكرێــت، ئــەو شــێوازە ناوازەیە لە 
جوانییــدا و دەتوانــرێ لەم وەرزە لەبەربكرێت، ئەو شــێوازەیە كە 
 Pleated -بە تەنوورەی نەخشی )لەتی قەدكراو – كەسرە
Skirt( ناسراوە، هەروەها شێوازی تەنوورەی سادە لە رەنگ 
و نەخشدا، ئەویش مۆدێكی دیكەی نایابە، گرنگە جیاوازی 
نێــوان رەنــگ و شــێوەی تەنوورەیەكــی جیــاواز بــۆ هــەر كات 
و شــوێنێك بزانرێــت، چونكــە تەنــوورە بۆ كاتــی دەوام جیاوازە 
لەگەڵ تەنوورەی ماڵ و چوونە ئاهەنگ و زەماوەند، هەروەها 
شێوازی تەنوورەكەش بە پێی خواستی كەسەكانە، لە كورتی و 
درێژیدا كامەیان هەڵدەبژێرن، خانمی بەڕێز واچاكە تەنوورەكەش 
لــە ماددەكانــی وەك: ســاتان و شــیفۆن و پەمــوو و پێســت بن، 
چونكە هەریەكە لەوانە لە سەرما و سۆڵە دەتپارێزێت و شێوە و 
قەدی تەنوورەكەش جوان لەســەر جەســتەت دەوەستێت، هەوڵبدە 
تەنوورەكــەت لــەم وەرزەدا زیاتــر لــە رەنگەكانــی: رەشــی تۆخ، 

قاوەیی، بێجی و رەساسی و شین بن.

لە سەروبەندی نزیك بوونت لە رۆژی نیشان و مارەبڕیندا، سەرەڕای 
خەریــك بوونــت بــە كار و دەوام چەندیــن هەنــگاوی جۆراوجــۆرت 
دێنــە پێــش، ناچاریشــی لــە ماوەیەكــی نزیكــدا جێبەجیــان بكەیــت، 
ماندووبوونــت بــەو هەموو كارە، وادەكات شــپڕزە و ماندووبوونت پێوە 
دیار بێت، هەر بۆیە لە رۆژی نیشــان رەنگە تووشــی هەڵە ببیتەوە، 
لە دەستنیشــانكردنی تەســریحەی پرچ و كراسی مارەبڕینەكەت دوو 

دڵ دەبیت و بەمەش مۆدێكی هەڵە هەڵدەبژێریت.
 خانمــی بەڕێــز بــۆ ئــەوەی لــە رۆژی مارەییــدا وەك شــاجوانێك 
دەربكــەوی، دەتوانــی یەكێــك لــەو كۆمەڵــە شــێوازەی پــرچ ئامــادە 
بكەیت، تا لەو رۆژەدا هەمووان بە جوانیت و شــێوازی تەســریحەی 
قژت سەرسام بكەیت، ئەو شێواز و ئەو تەسریحانەی لەو وەرزەدا بۆ 

رۆژی مارە بڕین و نیشانكردن دانراون ئەوانەن:
- هەموو خانمێك شــێوازێكی پرچ یان تەســریحەیەكی دەستنیشــان 
كــردووە، كــە لەگــەڵ ســەر و ســیمای دەگونجێ، هەمــوو كاتێكیش 

شێواز و تەسریحەی پـــــــــــــــــــــــــــــــــــرچ بــۆ رۆژی مارەبڕین 
شێواز و تەسریحەكە دەزانێ و دیاری كردووە، وەك شێوازەكانی: كارێ، پەرمەنات، كلۆش، مودەرەج، خاو.

- تەسریحەی شێوازی كێك: یەكێكە لە جوانترین شێوازی قژ بەستن، كە رووخسارت دیار دەخات و پرچیشت بەرەو 
سەرەوە دەچێ، واتە لە یەك كاتدا دەم و چاو و پرچت بەیەكەوە دیار دەبن.

- شــێوازی تــەل و پارچــە كــردن: شــێوازێكی دیكــەی تەســریحەیە، بۆ ئەو كاتــە گونجاوە كە ناتەوێ بەشــێكی زۆری 
ئێكسســوار بەكاربهێنیــت، نموونــەی تەوقــەی پــرچ، یەكەمجــار پرچــت لــە پێشــەوە بــەرەو دواوە دەبەیــت و لەگــەڵ ئــەوەی 

بەشێكی پرچت پارچە دەكەیت دواتریش ئەو پارچەكردنە لە شێوەی تەل تەل دەبێ دەكەوێتە سەر شان یان بەرەو دواوەی سەر 
دەبردرێت.

- شێوازی بەرزكراوە، هەڵگیراو: بۆ ئەوانەی حەز بە ستایلێكی بەرز و جوان دەكەن، یان ئەوانەی باڵایان كورتە، دەتوانن 
تەسریحەی قژی هەڵگیراو یان بەرزكراوە بكەن، كە لە پێشەوەی سەر بەرەو سەرەوە بەرز دەكرێتەوە و لەگەڵ نیشاندانی 

كۆمەڵێك ئێكسسواری جۆراوجۆر .
- شــێوازی تەســریحەی شــەپۆڵ: ئەوانــەی حــەز دەكەن زیاتر رووخســار بــەدەر بكەوێت، یان تەنیشــتەكانی 

رووخســاریان زیاتر بەرچاو بكەوێت، دەتوانن شــێوازی شــەپۆڵ )مموج( بۆ پرچیان بكەن، كە لە پێشــەوەی 
ســەر بــەرەو دواوە دەچــێ، هەروەهــا تەلەكانــی كۆتایــی پرچ لە شــێوەی شــەپۆڵی دەریا دەبن و بەســەر 

شانەكاندا دێنە خوارەوە، هەندێكی بۆ پێشەوە و هەندێكیش بۆ دواوە.

باوترین رەنگ و هەنگاوەكان بۆ جوانی و پاراستنی نینۆكەكانت
سەنتەری جوانكاری دانێلا

خاتــوو نیــان لــە ســەنتەری دانێلا دەڵێ : لەم وەرزەدا هەوا وشــكە و 
كاریگــەری خراپــی لەســەر جوانی و ناســكی نینۆك دەبــێ، هەندێ 
جاریــش ســەرمای ئــەو وەرزە دەبێتــە هــۆی وشــك بوونــی پێســتی 
دەستەكانت، بە تایبەت دەوروبەری نینۆكەكان، بەمەش جوانی دەست 
و نینۆكــت دەشــێوێنێت، ئەگــەر پێســتی دەســتت وشــك بــێ، جوانــی 
نینۆكەكانــت لــە دەســت دەدەیــت، تەنانــەت ئەگــەر بۆیەكــی جــوان و 
نەخشــێكی نایابیشــی بۆ بكەیت، بەڵام مانای ئەوە نییە كە خانمان 
واز لــە بۆیــە و مەناكیركردنــی نینۆكەكانیــان بهێنــن، چونكە جوانی 
نینۆك شایستەیە و دەستەكانت سەرنجڕاكێشتر و جوانتر دەكەن، كاتێك 
پێســتی خانمان وشــك دەبێ، یان بۆ رێگری لە وشــك بوونی پێســت، 
پێویســتە كرێــم بەكاربهێنیــت تــا هەردەم پێســتی دەســت و دەوروبەری 
نینۆكەكان نەرم و نیان بێ، وشــك بوونی پێســتی دەســت، كاریگەری 
راســتەوخۆی لەســەر جوانی نینۆكەكانیشــت دروست دەكات، چەندین 
رێگــەی جۆراوجــۆر هــەن بــۆ پاراســتن و جوانكردنــی نینــۆك، وەك 
بەكارهێنــان و لێدانــی ڤیتامیــن كــە تایبەتــە بــە نەرمكردنی پێســتی 
دەست و پاراستنی نینۆك، دەشتوانن سوود لەم زانیاریانەی خوارەوەدا 

وەربگرن بۆ پاراستن و جوان راگرتنی نینۆكەكانتان :
- واچاكە پێش هەر بۆیە كردنی نینۆكێك، نینۆكەكانت بە جوانی پاك 
بكەیتەوە، پاشان ڤیتامینی تایبەت بە نینۆك لە پێست و نینۆكەكانی 
دەســتت بدەیت، پاشــان چاوەڕێ بكە تا دەستت وشك دەبێتەوە و دواتر 

رەنگێكی جوان و نەخشێك بۆ نینۆكەكانت هەڵبژێرە.
-  وەكو دەزانین لەم وەرزەدا، كچان و خانمان زیاتر جلی تۆخ لەبەر 
دەكــەن، وەك رەنگەكانــی : نیللــی و رەش و قاوەیی و رەساســی، هەر 

بۆیــە پێویســتە لەگــەڵ ئەو جلــە تۆخانەدا، رەنگێكی كــراوە بۆ نینۆك 
بەكاربهێنیــن، ئــەو رەنگــە كراوانــەش وەك : ســوور و كرێمی و پەمەیی 

و پرتەقاڵی. 
- دەتوانیــن بــۆ بۆنــە و ئاهەنگــەكان، بۆیەكی ســادە بەكاربهێنین كە 
لەگەڵ نەخشــدا جوانتر و سەرەنجڕاكێشــتر دەبێت، یەكێك لە جوانترین 

ئــەو مــۆدە جوانانەی نینۆك لــەم وەرزەدا ئەوەیە كە دوو پەنجەی 
دەســتت لە نەخشــێك بێت، مەرجیشــە ئەو نەخشانە یان رەنگی 
نەخشــەكان لەگەڵ شــێوە و رەنگی جل و بەرگ گونجاو بن 

و هاوشێوە بن. 
-  بۆ كاتی دەوام و زانكۆ، دەبێ رەنگێكی مات و هێمن و سادە 

بێت، تا ئەوەندەش سەرنجڕاكێش نەبێت، بۆ نموونە : پەمەیی كاڵ، 
پیازی، شەكەری، كەكاوی كاڵ، فستقی، كە ئەوانەش رەنگی سادە 

و ناسكن بۆ نینۆكی پەنجەكان.
- بۆ خانمانی بووك، دەتوانن رەنگی ئۆفوایت هەڵبژێرن، واتە رەنگی 
ســپی كرێمــی و ســادە لە نینۆكەكانیــان بدەن، هەروەها ئــەو رەنگانەی 
ئۆفوایــت بــێ، وەك: ســپی كرێمی، یان شــەكەری، تــا لەگەڵ رەنگی 

جلە سپییەكەت شیك بێت.
- بۆ ئەوانەی دەیانەوێ پێســتی دەســتیان هەردەم نەرم و جوان بێ، 
دەتوانیــن لیمــۆ بەكاربهێنیــن، بــەم رێگەیــە، ســەرەتا دەبــێ نینۆكەكان 

پــاك بكەینــەوە و بیشــۆین، دوایــی لیمۆكــە لێبدەیــن، كە 
لیمــۆ بهێنــن و بــۆ ماوەی )5( خولەك لەســەری 

بمێنێتــەوە، دواتر بە تەنیا بە ئاو بشــوردرێت، 
بەمــەش دەســتەكانت بە نەرمــی و جوانی 

دەهێڵێتەوە.

ئەگەرچــی لە پێشــوودا پەیكەری بچووكی لەســەر نەخشــێندرابوو، بەڵام ئەمجارەیــان پەیكەرێكی گەورە 
و زەبەڵاحی لەســەر چێ كرا، ئەوەیە خۆشەویســتی و ریزگرتن لە خانمە ئەســتێرەی كۆچكردووی هۆلیوود 
)مارلین مۆنڕۆ(، كە لە ساڵانی پەنجاكاندا، یەكێك بووە لە درەوشاوەترین ئەكتەرەكانی ئەو سەردەمە، یەكێك 
لە ســەما بەناوبانگەكانی مارلین ئەوەیە، كە كراســێكی ســپی لەبەرە و لە ژێرەوە بە هەوا كراســەكەی بڵند 
دەبێ و ئەویش بە دەستەكانی كراسەكەی دادەداتەوە، تا ئێستا ئەو سەما بەناوبانگەی لەلایەن هونەرمەندان و 
سەماكەران و نمایشكاران لاسایی دەكرێتەوە، وێڕای ئەوەی لە پێشوودا پەیكەری بچووكی لە نێو هۆڵەكانی 
سینەما و موزەخانەكاندا هەبوو، بەم دواییە پەیكەرێكی گەورەی بە بەرزی )8( مەتر لە شاری شیكاگۆی 
ئەمریكی بۆ دروســتكرا، ســەرەتا ئەو پەیكەرە لە نزیك تاوەركانی )تریبیۆن( لە شــاری میشــگان دانرابوو، 
دواتــر گوێزرایــەوە بــۆ ناوەڕاســتی شــاری شــیكاگۆ، مارلین مۆنڕۆ لە ســاڵی )1926( لە دایــك بووە، لە 
ســاڵانی پەنجاكان یەكێك لە فیلمەكانی بە بڕی )200( ملیۆن دۆلار قازانجی كردبوو، كە بڕە پارەیە لەو 

سەردەمە، نرخێكی خەیاڵی بوو، یەكێك بوو لە ناودارترین 
ئەكتەرەكانــی ئەو ســەردەمە و لە ماوەی )36( 
ســاڵی تەمەنیــدا توانــی ناوبانگێكــی گــەورە 
بەدەســت بهێنێــت، لــە تەمەنــی )16( ســاڵیدا 

كاتێك كرێكار بووە، رووی لە بواری نمایشكاری 
و نوانــدن كــردووە، لــە ســاڵی )1962( 

كۆچی دوایی كردووە.

زۆربــەی گەنجــان و كوڕانی وڵاتانــی جیهان، ئەمریكا 
بــە تایبەتــی حەز و خەونیانە ببن بە زاوای باراك ئۆباما، 
وادیــارە ئەو كــوڕە گەنجەی خەڵكی وڵاتی كینیا، كە لە 
تەمەنی )10( ســاڵیدا لە پرۆســەی هەڵمەتی بانگەوازی 
ســەرۆكایەتی ئۆبامــادا، چــاوی بــە )مالیــا(ی كچــی 
ئۆباما كەوتووە و ئەوینداری بووە، ئەو كوڕە گەنجە ناوی 
)فلیكیــس كیبرۆنۆ(یە، ئێســتا بۆتە پارێــزەر و لە هەمان 
كاتیشــدا لــە زانكۆی ئۆكســفۆردی بەریتانــی دەخوێنێ، 
وەك خۆی دەڵێ: لە ساڵی )2008(ەوە، تا ئێستا سەیری 

ســاڵانێكی زۆر بــوو بــە دوای گــۆڕی شــای میســری 
كــۆن )فیرعــەون توت عەنــگ ئامون(دا بوون، ســەرەتا لە 
نێو زۆربەی هەرەمەكانی میســر بە دوایدا دەگەڕان، دواتر 
لەلایەن تیمێكی پسپۆڕ كە بە سەرپەرشتی شوێنەوارناسی 
)هــاوارد كارتــەر( توانــی شــوێنی گۆڕەكەی دەستنیشــان 
بــكات و بیدۆزێتــەوە، وەك خــۆی دەڵــێ: ســەرەتا مــاوەی 
ســاڵێك بــوو بە دوای ئەو گۆڕەی تــوت ئامون بووین، ئەو 
رۆژەی نزیــك گۆڕەكــەی بوویــن، هەســتم بــە گەرماییەك 
دەكرد كە لە شــوێنێك بۆم دێ، دواتر لێم كۆڵییەوە پاشــان 
رووناكییەكــی بچووكــم بینی، پاش ئــەوەی بەرەو نهۆمەكە 
پشــكنینمان كرد، لەوێ دوو گۆڕمان دۆزییەوە، یەكێكیان 

پەیكەرە گەورەكەی مارلین مۆنڕۆ !

مارەیی كچەكەی ئۆباما 
چەندە !

وێنەی كەرەستە و گــــــــــــــــــــــــــــــــــــــــــۆڕەكەی فیرعەون ! 

هەندێ جار نمایشــی ئەو كەســانە دەبینین كە لەســەر گوریس دێن و دەچن، لە خۆمانەوە تەزوو 
بە جەســتەمان دادێ و دڵمان خێرا لێدەدا، كە ئەوەش وەك بەهرەی ئەو كەســانەی دەتوانن لەســەر 
گوریس بڕۆن، دواتر ئەو جۆرە نمایشە گوازرایەوە نێوان شاخ و كێوە بەرزەكان، تا زیاتر نمایشەكە 
بەچێژتــر و بەهێزتــر بــێ، بــەڵام ئەمجارەیــان جگــە لەوەی نمایشــەكە لە نێوان دوو شــوێنی بەرزە، 
هەروەهــا سەركێشــییەكی دیكەشــی تیایــدا زیاد كــراوە، ئەویش یاری كردن و پەڕینەوە و رۆیشــتن 
بەسەر گوریس بە پێڵاوی پاژنە بەرزی ئافرەتانەوە، كە ئەوەش كارەكە زیاتر ترسناكتر دەكات، ئەو 
ئافرەتە ناوی )فیت دیكی(یە، تەمەنی )26( ساڵە، دوای ئەوەی چەندین نمایشی لەسەر زەوی 
ئەنجامدا، ئەمجارەیان لە بەرزایی )840( مەتر بەرزی لەسەر ئاستی دەریاوە، نمایشێكی پەڕینەوە 
و رۆیشتن بە پێڵاوێكی پاژنەبەرز پێشكەش كرد، ئەو ئافرەتە خەڵكی ئەمریكایە و بەبۆنەی یادی 
پاژنە بەرزەوە كە لە وڵاتی بەرازیل بەڕێوە دەچێ ئەو نمایشەی پێشكەشی خەڵكی بەڕازیل كرد، 
ئەو شــوێنەی نمایشــەكەی تیایدا ســاز كرد، پێیدەگوترێ: ئوســترۆف دەكەوێتە زنجیرە چیاكانی 

وڵاتی چیك و بەم چەشنە ترسناكترین سەركێشی ئەنجامدا.

هیچ كچێكم نەكردووە و تەنیا ئاشقی كچەكەی ئۆبامام، 
دوای ئــەوەی لەگــەڵ ماڵەوەیــان قســەی كــردووە، كــە 
دانیشتووی وڵاتی كینیان ولە باوك و دایكێكی جووتیارە، 
هەر بۆیە لە ئێستاوە مارەیی بۆ داوای كچەكەی ئۆباما 
ئامــادە كــردووە، وا بڕیارە دوای )2( ســاڵی دیكە بچێتە 
خوازبینــی، چونكــە ئێســتا مالــی كچــی ئۆبامــا )16( 
ســاڵە، مارەییەكەشــی بریتییە لە )150( سەرگیاندار، كە 
)50( چێڵ و )70( بەرخ و )30( بزنە، لەوانەشە ئۆباما 

رازی ببێت !

بەرچاوە كە گۆڕی فیرعەون بوو، لاشە و جەستەی مۆمیا 
كرابــوو، تەنیــا ئــەوە نەبێ كە رەق بــووە و لەنێو تابووتێكی 
زێڕیــن داپۆشــراوە، لــەم نهۆمــەدا كۆمەڵێــك كەرەســتە و 
پەیكــەر و كەلوپەلــی جۆراوجۆر بــەدی دەكرێ، كە هەموو 
ئەوانە مێژوویان بۆ )3400( ساڵ پێش ئێستا دەگەڕێتەوە، 
واتە بۆ ساڵانی )1323 تا 1332(ی پێش زایین، كارتەر 
دەڵێ: ئەوەی ســەیر بوو، شووشــە بۆنێكم دۆزییەوە كە هەر 
بۆنــی لێدەهــات، ئەوەش مانای ئەوەیە كە ئەو بۆنە ئەوەندە 
ســاڵە ماوەتەوە و هێشــتا بۆنی دێت، ئەو گۆڕەی دیكەش 
وا پێشبینی دەكرێت كە گۆڕی شاژنی كورد )نەفەرتیتی( 

بێت، كە لە رێگەی سۆنارەوە بۆیان دەركەوتووە.

رۆیشتن بە پێڵاوی پاژنەبەرز لەسەر گوریس

وێنەی كەرەستە و گــــــــــــــــــــــــــــــــــــــــــۆڕەكەی فیرعەون ! 

شێر 7/23 - 8/22
كەسێكی نزیكت تا ئەو كاتەی بەرژەوەندی لەگەڵت 
كەچی  دەكــرد،  تەرخان  بۆت  كاتێكی  هەموو  هەبوو، 
دواتر فەرامۆشی كردی، دڵنیابە لەو كارەی ئەنجامی 
دەدەیت كە سەركەوتنی بە دواوە دێ، ئاواتێكی چەند 
ساڵەت لە دڵە و لەم كاتەكەدا جێبەجێ نابێت و پێویستە 

بۆ ماوەیەكی دیكە بیری لێ بكەیتەوە.

گۆزە 1/20 - 2/18
خۆت  زۆر  بەرنامە  و  پلان  بێ  بە  ناكات  پێویست 
ــلان و  ــدوو بــكــەیــت، چونكە هــەنــگــاوی بــەبــێ پ مــان
بیركردنەوە ئەگەرچی ماندووبوونیشی زۆر بێ، بەڵام 
سەرناكەوێ. كەسێكی زیرەكی و دەتوانی چارەسەری 
و  ــدە  ب خــۆت  ژیــانــی  بــە  گرنگی  بكەیت،  كێشەكان 

ئەوەندەش نیگەرانی كەسانی دیكە مەبە.

گوڵەگەنم 8/23 - 9/22
كارامەییەتە،  و  شــانــازی  جێگەی  هەنگاوێكت  هــەر 
دەتوانی  و  هەیە  توانات  ئابووری  بــواری  لە  تایبەتی  بە 
دیكە  كەسانی  یارمەتیدانی  بكەیت.  جێبەجێ  پلانەكانت 
بەرهەمەكەی  ــوودا  داهــات لە  چونكە  مەكە،  فــەرامــۆش 
هەر  كۆتایی  بە  گەیشتن  بۆ  مەكە  پەلە  وەردەگــریــتــەوە، 

هەنگاوێكت، چونكە ماوە و كاتی پێویستە، دوودڵ مەبە.

نەهەنگ 2/19 - 3/20
دووبــارە  دا،  هەنگاوێك  سەر  لە  وازهێنانت  بڕیاری  كە 
هەوڵی بۆ مەدەوە، بەڵكو بە دوای جێگرەوەیەكی دیكەی 
هاوشێوەی هەنگاوی پێشووتدا بگەڕێ. ئەو گرفتانەی 
نابێت،  چارەسەر  كاتە  لەم  كەسەدا  ئەو  لەگەڵ  ئێستات 
ماوەیەك فەرامۆشی بكە و دواتر چارەسەریان بكە، چونكە 

ئەو كەسە لێت وەرناگرێت.

كاوڕ 3/21 - 4/19
بە هەڵە لە كەسانی دیكە مەڕوانە، لە خۆتەوە بڕیاریان 
نزیكەوە  لە  و  دەبیت  شارەزایان  ئەوكاتەی  تا  مەدە  لەسەر 
ئاشنایان دەبیت. هەڵەكردنت بۆ یەكەم جار ئاساییە، بەڵام 
كاتێك  بــۆت.  كێشە  مایەی  دەبێتە  ــردن،  ك هەڵە  دووبـــارە 
هەستت بۆ كەسێك دەبێ، پێویست ناكات راستەوخۆی پێی 

بڵێیت، وای لێبكە هەستت پێبكات.

تەرازوو 9/23 - 10/22
هەست بە دڵتەنگی و نامۆیی دەكەیت، ئەوەش كاتییە و 
رووت  بەرەو  لە چەند رۆژێكی دیكەدا خۆشییەكی گەورە 
بكەیت،  فەرامۆش  خۆت  گرنگی  كەسێكی  ناكرێت  دێ، 
پێویستە چارەسەری كێشەكان بكەن، دڵی كەسێك مەشكێنە 
هەوڵی  و  هەیە  تایبەتت  كارێكی  گرنگە،  لەلا  تۆی  كە 

زیاتری بۆ بدە.

ورچ گیاندارێكــی بەهێــز و بــە توانایــە، زۆربەیــان گۆشــت خۆرن 
و تەنیــا هەندێكیــان گیا و ســەوزی دەخــۆن، دەگوترێت ورچ ئەگەر 
مرۆڤێك بگرێت و دیباتە ئەشــكەوتەكەی خۆی و دەیهێڵیتەوە و ژێر 
پێیەكانی ئەوەندە بە زمان دەلێســێتەوە تا كەســەكە نەتوانێ بڕوات و 
زیندانی دەكات، پاشان رەنگە بیخوات یان چاودێریی دەكات، بەڵام 
وادیارە ئەو خێزانەی لە وڵاتی رووســیا، ژیانی رۆژانە و گەشــت 
و سەیرانیان لەگەڵ ورچێكی گەورەوە بەسەر دەبەن، چیرۆكی 

هاوڕێتــی نێــوان ئــەو ورچــە )589( كیلۆگرامە، لەگــەڵ )مارت و 
ئۆلگا بارانتیســڤا( دەگەڕێتەوە بۆ چەند ســاڵێك لەمەوبەر، كە ئەو 
دوو هاوسەرە ئەو ورچە بچووكە دەدۆزنەوە و دەیهێننەوە ماڵ، دواتر 
گرنگــی پێــدەدەن و گــەورەی دەكــەن، تــا دەبێتە ورچێكــی گەورە و 
پاشــان لەو شــوێنەی دۆزیانەوە، هەر لەوێی دادەنێنەوە، ماوە ماوەش 
ســەردانی دەكــەن و بەیەكــەوە گەشــت و ســەیران دەكــەن، ئەوەتــا لــە 
چەندین وێنەی جۆراوجۆردا یاری و خواردن بەیەكەوە نۆش دەكەن.

بــارەی  لــە  نیتچــە  فریدریــك   -
كەســانی  راوبۆچوونــی  ســەپاندنی 

دیكە دەڵێ:
لــەو كاتەی نیازمانە راو و بۆچوون 
و بیركردنەوەی كەسانی دیكە بخەینە 
ژێــر ركێفــی خۆمانــەوە، هەوڵدەدەیــن 
كــە بەردەوام سەرزەنشــتی بكەین و لە 
هێــز و كارامــە و توانــای ئــەو كەســە 
بهێنینە خوارەوە، تا ئەو كاتەی كاری 
تێدەكات، ئەوەش وەك رەتدانەوەیەك بۆ 
ئەو كێشــە و گرفتانەی ئەو كەســەیە 

كە بۆمانی دروست كردوون !

دووری 160 كم هەست بەو شەپۆڵەی پاڵەپەستۆیەی تەقینەوەكە 
كــرا، ئــەو هەورەی لە شــێوەی بازنەیــی دەكات بە بەرزی 12 كم 
بوو. ئەم پرۆژەیە لە كاتی شەڕی جیهانی دووەم لە ساڵی 1942 
دامەزرا لە ژێر فرمانی جەنەڕاڵێكی ســەربازی بەناوی )لێســلی 
گرۆڤیس( بە بەشــداری چەند زانایەكی ناوداری وەك )ئێنریكۆ 
فێرمــی، ڕیچــارد فاینمــان، ئێــدوار تێللــەر، هــاراد ئــوڕێ( بــە 
سەرپەرشــتی بەڕێوەبەری زانستی زانای فــــــیزیكی ئەمەریكی 
)ج . رۆبەرت ئۆپنهایمەر( جێبەجێ كرا. هێزی ئەم چەكە 
بریتی بوو لە سوتاندنێكی بە گوڕ و خێرایی و پارچە 
پارچــە كردنــی پێكهاتەیەكــی كیمیایی، ئــەم جۆرە 
پرۆســەیەش وادەكات تەنیــا وزەی بەرگــی دەرەكی 
ئەلیكترۆن لە ئەتۆم جیا بكرێتەوە.  ئەو ماددانەی 
بــۆ دروســت كردنــی ئــەم چەكــە بەكاردەهێنرێــت 
بریتیــن لــە: )یۆڕانیــۆم ( یــان )پلوتۆنیــۆم(، كە لە 
پرۆســەی تێكەڵكردنــدا ناوكی)هایدرۆجیــن( توێنــراوە بــۆ 
)هیلیۆم(ێكی قورس، لە ئەنجامی ئــــــــــــــــــــەم داهێنانە چەكی 
ئەتۆمی دروســت كرا، بۆ نموونە بۆمبێكی ئەتۆمی بە قەبارەی 
تۆپێكــی تێنس هێزی تەقینەوەكەی بەرامبەر بە 20000 بیســت 

هەزار تەن )تی ئێن تی(هەیە !

- چەكــی ئەتــۆم، جــۆرە تەنێكــی بەهێزە و توانــای كاولكاری 
رادەبەدەری هەیە، كە لە كاتی تەقینەوەیدا وزە و پاڵپەســتۆیەكی 
ئێجــگار بەهێــزی ئەتۆمی دروســت دەكات، یەكەم تاقیكردنەوە و 
پەرەپێدانــی بۆمبــی ئەتۆمی )كە پێی دەوترا : A-BOMB لە 
)پرۆژەی مانهاتن(ی ئەمریكی لە ســاڵی 1945 لە تاقیگایەك 
لــە نزیــك )ئالامۆگــۆردۆ( لە )نیومەكســیكۆ ( تاقیكرایەوە، لە 

گەشت و سەیران لەگەڵ ورچدا ! یاری پیت 

بۆ زانیاریت

هەوڵبدە لە ریزكردنی ئەم كۆمەڵە 
پیتە، ناوێك دروست بكەی:

ئاسانكاری : جۆرە گیاندارێكە ! 

مزام

پەند و وتە

دووپشك 10/23 - 11/21
هەست  وا  دیــارە،  بەسەرەوە  دیكەت  كەسانی  كاریگەری 
دەكەیت بیرۆكەی جوانت هەن، كەچی كارەكانت بەرەو ئەو 
بۆ  ناگەن كە خۆت مەبەستتە، دووبارە هەوڵیان  ئەنجامانە 
هەوڵی  پاشان  و  لێبكەوە  بیریان  ئەمجارەیان سەرەتا  و  بدەوە 
بۆ بدە. لە هەست و دڵەوە كەسێكت مەبەستە، وابكە كەسی 

بەرامبەرت هەستی پێی بكات.

كەوان 11/22 - 12/21
دڵت  بە  ئەنجامەكەی  هەنگاوێكدا،  هەر  لە  پەلەكردن 
پێ  بایەخی  ــەر  دەوروبـ لە  شــارەزابــوونــت  پێویستە  نابێ، 
وا مەدە  بڕیارێكی  تێبگەیت.  رازیــان  لە  دەبێ  و  بدەیت 
كە پاشان پەشیمانت بكاتەوە. پێشبینی هەندێ كێشە بكە 
لەم ماوەیەدا، هەستی كەسانی دیكە مەشكێنە و دڵنیایان 

بكەوە كە چاكە و خۆشی ئەوانت مەبەستە.

گا 4/20 - 5/20
ــەرت  دەوروب كەسانی  لەگەڵ  كاركردندا  لە  بیركردنەوەت 
لەگەڵ  راوبۆچوونەكانت  كە  ــات  وادەكـ ئــەوەش  جــیــاوازن، 
بەلاوە  بــەرژەوەنــدی خۆت  دەبێ  بۆیە  نەگونجێن،  ــەر  دەوروب
دیكە  كەسانی  هاوشێوەی  ئەركەكاندا،  لەكاتی  و  بنێیت 

بیت. بڕیارێكی سەركەوتووت بۆ ژیانی تایبەتی خۆت داوە، 
یارمەتی كەسانی دیكەش بدە.

دووانە 5/21 - 6/20
مەبە  شــپــرزە  دەبــیــتــەوە،  كێشەیەك  رووبــــەڕووی  كاتێك 
دوای  بــە  پێویستە  بــخــۆیــت.  لــێ  خــەمــی  دامــەنــیــشــە  و 
چارەسەری گرفتەكەدا بگەڕێیت و بتوانی بە سەریدا زاڵ 
لەگەڵ كەسی خۆشەویستتدا خۆشی و  بیت. هاوسۆزیت 

كامەرانیت پێدەبەخشێت، بەڵام كارێك مەكە ببێتە گرفت و 
كێشە بۆ كەسانی دەوروبەرت.

قرژاڵ 6/21 - 7/22
دژایەتیت  كەسانی  ئــەو  بەرامبەر  مەكە  بێدەنگ  خــۆت 
لێ  رێگرییان  و  ببیتەوە  رووبەڕوویان  پێویستە  بەڵكو  دەكــەن، 
لەگەڵ  كردنت  مامەڵە  لە  سەركەوتووە  كەسایەتیت  بكەیت. 
نزیكدا  كەسێكی  لەگەڵ  تۆ  هاوخەمی  نزیكت،  كەسانی 
نیشانەی دڵ و دەروونی پاكی تۆیە، بڕیاری كارێكت لە پێشە 

و بە جوانی بیری لێ بكەوە.

گیسك 12/22 - 1/19
دوورە پەریزیت لەگەڵ كەسانی ماڵەوە سوودی نابێ 
لە  ئەو كەسەی  بۆ  لە هەنگاوەكانت  بكە  پەلە  بۆت، 
دڵتە، ئەم كاتە گونجاو نییە تا كارەكانت بدەیتە دەست 
رەشبین  كارەكانت،  لە  مەبە  نیگەران  دیكە،  كەسانی 
مەبە بۆ داهاتووی ژیانت، ماوەیەكی دیكە ئەنجامی 

كارێكی پێشووت پێدەگات و دڵخۆشت دەكات. 

یــاری و راهێنانــی جەســتەیی و وەرزشــی )یــۆگا(، ســاڵانێكە 
زۆربەی كچان و ئافرەتانی خەریك كردووە، تەنانەت لە كوردستانیش 
جگە لە مەســاج، ئەو راهێنانە دەكرێت، كە ســەرچاوەكەی وڵاتی 
چین و هیندســتانە، ئەو راهێنانە زیاتر بۆ كچانی لاواز و جەســتە 
باریكــە، یــان ئەوانــەی نیازیــان وایە كێشــی خۆیان كــەم بكەنەوە، 
هەر بۆیە ئەو راهێنانە دەكەن، كەچی كچێكی قەڵەوی ئەمریكی 
ئــەو بیرۆكەیــەی رەت كــردەوە، كــە یۆگا تەنیا بــۆ كچانی لاوازە، 

بەڵكــو خەپــە و قەڵەوەكانیــش بۆیــان هەیە یۆگا بكــەن، ئەو كچە 
ناوی )یۆجی جێسمان ستانلی( تەمەنی )27( ساڵە، كێشی دوو 
ئەوەنــدەی كچێكــی ئاســایی وایــە، رۆژانــە هەر تەنیــا خۆی ئەو 
یــاری و راهێنانانــەی تایبەت بە یۆگا دەكات، هەر كاتێكیش ئەو 
كارە دەكات، چەند وێنەیەك دەگرێ و لە تۆڕەكانی كۆمەڵایەتی 
بڵاودەكاتــەوە و لــە ژێر كۆمێنتی )یــۆگا تەنیا بۆ كچە لاوازەكان 

نییە(!

یۆگا بۆ قەڵەوەكان
- ئــەم كاریكاتێــرە، باس لــە ژیانی منداڵانی 
ئەو سەردەمە دەكات، كە جاران لە نێو باخچەی 
یاری و پاركدا خەریكی یاری و جۆلانێ بوون، 
كەچــی ئێســتا ئەوانیش ئالــوودەی ئینتەرنێت و 

تۆڕەكانی مۆبایلن.

كاریكاتێر 

- ون بوون:
زۆرمــان تووشــی ئــەو چەشــنە خــەوە بوویــن، كــە لــە نێــو 
دەبیــن،  ون  چۆلەوانیــدا  شــوێنێكی  لــە  یــان  دارســتانێكدا، 
هەرچەندە هاوار دەكەیت و دەگەڕێت هیچ رێگا و پەناگەیەك 
نادۆزیتــەوە، بــا لێرەوە بزانین ون بوون مانای چییە لە خەودا، 
ئەوەی لە خەودا ون بێت، یان لە كەســانێكی دیكەوە ون بێت، 
مانــای ئــەو كەســە بەختــی نییە و لــە كارەكانی ســەركەوتوو 
نابێ، هەردەم تووشی كێشە دەبێتەوە، یان هەر كارێك دەكات، 
ســەركەوتوو نابێــت، ئەگــەر لە خەودا كەســێك بــووە هۆكاری 
ون بوونــت، مانــای ئەوەیــە ئەو كەســە نیازی وایــە كارەكانت 
ســەرنەگرێت و رووبەڕووی شكســت ببیتەوە، ئەگەر لە خەودا 
كەســێكی نزیكت ون كرد، مانای ئەوەیە ئەو كەســە تۆی لە 
دڵ نەمــاوە و دەیــەوێ بــڕوات، ئەگــەر لە شــوێنێكی چۆلدا 
ون بوویــت و شوێنەكەشــت پێدەزانی، مانــای ئەوەیە بە كار و 

ئەركی ژیانی خۆت دڵت خۆش نییە.

مانــــــای خـــــــەون 

- جارێكیــان دزێــك لە بــازاڕدا 
جانتــای یەكێــك دەدزێ و ئافرەتەكــەش 

ئــاگادار دەبــێ، بــە هەموو دەنگــی هاوار 
دەكات و دەقیژێنیــت، ئەهــا ئــەوە دزە ئــەو 
دزە بگــرن، دزەش ئــەو قیژە قیــژ و هاوارە 
دەبینێت، دەگەڕێتەوە و جانتاكەش دەداتەوە 
ئافرەتەكــە و پێیدەڵێــت: ئــەوە جانتاكــەت 

دەڵێ قەت دزت نەدیوە !

نـــــوكــــتە


